
Hapja e Këndit Amerikan të rilokuar në Shkup 

23 janar 2013 
 

Më 24 janar, me fillim në ora 14:00, Ambasadori i SHBA Paul D. Wohlers do t’i 

bashkangjitet Ministrit për kulturë Elizabeta Kançeska-Milevska dhe drejtorit të Bibliotekës 

nacionale dhe universitare, Mile Bosheski në hapjen zyrtare të Këndit Amerikan me lokacion 

të ri në Bibliotekën nacionale dhe universitare në Shkup. Ky projekt është rezultat i një 

partneriteti mes Ambasadës së SHBA-ve në Maqedoni, Ministrisë së kulturës dhe Bibliotekës 

nacionale dhe universitare.  

 

Këndi i parë amerikan në Shkup u hap në janar të vitit 2005, pas hapjes së Këndit të parë 

amerikan në Maqedoni në Manastir në tetor të vitit 2003. Në janar të vitit 2008, u hap Këndi 

Amerikan në Tetovë, të përcjellur me hapjet e Këndeve Amerikane në Shtip në mars të vitit 

2010 dhe në Strugë në nëntor të vitit 2010. Këndet kanë dëshmuar të jenë  një sukses i madh 

dhe janë disa nga Këndet Amerikane me një zhvillim më të shpejtë në botë. Të pesë Këndet 

Amerikane rregullisht janë nikoqire të ngjarjeve të ndryshme, duke inkuadruar ligjërata nga 

ekspertë të ndryshëm nga SHBA, zyrtarë qeveritar, alumni dhe ngjarje tjera që inkuadrojnë 

vizitorë rreth një gamë të gjerë temash - nga festat amerikane e deri te programet e këmbimit 

arsimor si programi Fulbright deri te vlerat e përbashkëta.  
 

Me vendndodhje të re, Këndi Amerikan do të vazhdoj të ofrojë informacione për publikun e 

gjerë për Shtetet e Bashkuara përmes librave, revistave, publikimeve të veçanta, CD-ROM-

ve, Kindles, qasjes në internet dhe nëpërmjet mënyrave tjera. Anëtarësimi është falas dhe 

këndi është i hapur për publikun e gjerë. Orari i punës do të jetë prej të  hënës deri të  premten 

nga ora 10:00 - 20:00 si dhe të shtunën prej orës 11:00 deri në ora 16:00. 

 

Të gjitha mediat janë të ftuara që ta mbulojnë ceremoninë e hapjes si dhe fjalimin e 

Ambasadorit Wohlers në Këndin Amerikan në Shkup, i cili gjindet në ndërtesën e re të 

Bibliotekës nacionale dhe universitare, në bulevardin Goce Delçev, 6.  
 


